
QOYLARDIŃ JÚN QIRQIMI 
 

Embergenova D., Niyetullayev S., Berikbaeva K., Babajanova R. 
Samarqand mámleketlik veterinariya medicinası, sharwashılıq hám biotexnologiyalar  

universiteti Nókis filialı 
 
Zootexnik jún qırqımın ótkeriw rejesin hám grafigin, sonıń menen birge bul protsesstiń 

texnologiyalıq kartasın aldınan islep shıǵıwı kerek. Jún qırqımın ótkeriw planı otarlardı jún qırqılatuǵın 
orınǵa alıp keliw tártibi hám múddetlerinen tısqarı bir qansha islep shıǵarıw procceslerin da óz ishine 
alıwı kerek (imaratlar, qoy, ásbap -úskenelerdi tayarlaw, jún qırqımın málim múddetlerde ótkeriw, qoydı 
júni  alınǵanınan keyin veterinariya-profilaktikalıq  ilajdan ótkeriw). 

Mine sol islep shıǵarıw proccesleriniń hámmesi jún qırqımı planı hám  grafiginde, texnologiyalıq 
kartasında da sawleleniwi kerek. 

Erjetken  qoydıń  júni  jılına  eki  ret:  Báhárde  hám  gúzde  qırqıladı.  Bir  jasqa  tolmaǵan  qoy 
júni  gúzde  qırqıladı  (tuwılǵan  jılınıń  ózinde),  bunda  alınatuǵın  jún  qozi  júni  dep  ataladı. 
Mámleketimizdiń barlıq zonaları ushın qoy junin qırqıwdıń málim múddetlerin belgilep beriw júdá 
qıyın.  Jún  qırqımınıń  shamalıq  múddetleri  jergilikli  sharayatlar  hám  qoydıń  jaǵdayına  qaray 
anıqlawtırıladı. Bunda tómendegi qaǵıydalarǵa ámel qılıw kerek: báhárgi jún qırqımı kún ısıp,  qoy 102 

júni  jetilgende  qırqıladı  -  qoydıń  júni  sol  waqıtqa  kelip  jún  oramınıń  teri  menen  birikken  jeri 
bosasadı.  Báhárgi  jún  qırqımın  ele  ıssı  kúnler  baslanbasdan  turıp,  waqtınan  aldın  ótkeriletuǵın 
bolsa,  juni  alınǵan  qoydıń  hawa  suwıǵan  mezgilde  samallap  qalıwına  sebep  bolıwı  múmkin. 
Qırqımnıń  keshigiwi  júnniń  nabıt  bolıwına  alıp  keledi.  Júni  alınbaǵan  qoy  ıssı  kúnleri  baslanıwı 
menen  jaqsı  otlamaydi,  olar  júdá  azıp  ketedi.  Sawlıqlar  súti  azayıp  qaladı,  bıltır  tuwılǵan  qozıler 
bolsa óspey qaladı.  

Gúzde qoy ádetde qozılardı sútten ajratgandan keyin, shama menen 15-20 avgusttan baslap,10 -
15 sentyabrge shekem juni alınadı. Xojalıqtıń qaysı zonada jaylasqanı, qoydıń qanday  múddette 
qozılatqanı hám jún oramınıń jaǵdayına qaray gúzgi jún qırqımınıń múddeti anıqlap alınadı. Arqa 
rayonlarda, gúzgı suwıqlar erte túsetuǵın bolǵanı ushın, qoy junin ertarek alıwǵa kirisiledi, sonda qıs 
tusemen degenshe qoy júni jeterli dárejede ósip qaladı. Qıs keshlew túsetuǵın qubla rayonlarda gúzgı 
jún qırqımı sentyabrde ótkeriledi. Qozılar júni birinshi ret 5-6 aylıǵında alınadı, sonda olar júniniń sapası 
jaqsı boladı, qozı júni dep sonı aytıladı. Ayırım jaǵdaylarda qoy junin jılına bir ret alıw múmkin. 

Qoy (báhárde, gúzde) júnin qırqıwdan 1-2 kún aldın arnawlı vanna yamasa úskenelerde taza 
suwda shomıltırıladı. 

 Xojalıqlardaǵı jún qırqıw punktleriniń sanı qoy padalarınıń úlken-kishiligi, er massivleriniń 
teritorial  jaylasıwı  hám  qoyning  jaǵdayına  qaray  belgilenedi.  Jún  qırqatuǵın  zamanagóy  elektr 
agregatlar menen támiyinlengen kóplegen xojalıqlarda 25-30 mıń bas hám bunnan kóre kóbirek qoy 
juni bir irilestirilgen punktte alınadı. 

Hár bir agregatda SA 24-36-48 hám bunnan kóre kóbirek, mashinka jaylastırılǵan boladı. sońǵı  
jıllarda  irilestirilgen  punktlerde  2-3  ESA-12  G  markalı  agregat  yamasa  SA  24-36  -48  hám bunnan 
kóre kóbirek mashinkaǵa qaratıp islep shıǵarılıp atırǵan jún alıw agregatları jaylastırılǵan boladı  (KTO-
24,  KTO-48  markalı  agregatlar).  Qoy  júnin  alıw  ushın  mámleketimizde  ESA-1  D, ESA-12 G, 
ESA-12/200 hám AST-36 markalı agregatlar, qoy junin alıw hám de júnge baslanǵısh qayta  islew  ushın  
bolsa  KTO-24  hám  KTO-48  markalı  texnologiyalıq  úskene  komplektleri  islep shıǵarılǵan.  Jún  
qırqıwdıń  irilestirilgen  punktlerin  shólkemlestiriw  jún  qirqıwshılar  ushın  qolay jumıs  sharayatları  
jaratılıwına,  texnikalıq  xızmetti  hám  agregatdan  paydalanıwdı  bir  qansha jaqsılawǵa, miynet 
ónimliligin asırıw hám jumıs sapasın jaqsılawǵa, jumısshılar sanın azaytıw hám jún sapasın jaqsılawǵa, 
jún qırqımına sarplanatuǵın miynetti kemeytiwge múmkinshilik beredi. Qoy junin mexanizmler 
járdeminde alıwǵa arnalǵan arnawlı ımaratları bolmaǵan xojalıqlarda jún qırqıw agregatları sol maqset 
ushın jaramlı ımaratlarǵa ornatıladı. Onıń ushın qosharlardan paydalanıladı. Qoy  júni  qırqılatuǵın  orın  
jeterli  dárejede  keń  bolıwı  kerek.  Bunda  qoydıń  jún qırqıwshılarǵa  jaqın  orında  turıwı  olardı  jún  
qırqıwshılardıń  jumıs  ornına  jetkizip  turıw  jumısın birqansha  jeńillestiredi.  Jún  qırqıw  punkti  
janında  bos  jaylawlar  hám  qoydı  suwǵarıw  ushın  suw bolıwı kerek. Jún qırqımın ótkeriw planın 
dúziwde xojalıqtaǵı qoydıń sanına, jún qırqıw agregatları bar-joq ekenligine, jún qırqıwshı 
xızmetkerlerdiń ilmiy tájriybesi, sol jumıstı ótkeriw múddetlerine qaray jumıs kóriledi. Qoy juni 10-12 
jumıs kúni dawamında alıp bolınatuǵın bolsa, bunı normal dep esaplaw  kerek.  Xojalıqta  10  mıń  bas  
qoy  hám  24  mashinkaǵa  arnalǵan  ESA-12  G  markalı  jún qırqıw  agregatı  bolsa,  ol  waqıtta  jún  
qırqımın   12  jumıs  kúni  dawamında  tamamlaw  ushın  jún qirqıwshı  12  jumıs  kúni  dawamında  
tamamlaw  ushın  jún  qirqıwshı  hár  bir  xızmetker  kúnde  orta esap penen keminde 35 ten qoy junin 
júrgizetuǵın bolıwı kerek. Jún qirqıwshı xızmetkerler ilmiy tájriybesi joqarı bolsa, jún qırqımı tezirek 
tamamlanadı. Qoydıń jaylastırılǵanına qaray usı xojalıqta agregatlar  sanına  muwapıq  24  mashinkaǵa  
arnalǵan  bir  yamasa  eki  jún  qırqıw  punkti  dúziliwi múmkin. Xojalıq ushın bir jún qırqıw punkti 
shólkemlestiriw kóbirek paydalı bolıp tabıladı: bul  -jún  qırqıw  mashnkalaridan  jaqsılaw  paydalınıw,  
jumıs  sapasın  asırıw  hám  qosımsha  sarp ǵárejetlerdi  kemeytiwge  múmkinshilik  beredi.  Qoy  junin  
alıwda  miynetke  ámeldegi  tarif stavkalarına muwapıq aqsha tólenedi. 

